
Broj: 04-27-847- KZ 

Sarajevo, 16.01.2015. god. 

 

Ministar ministarstva saobraćaja Kantona Sarajevo, rješavajući po zahtjevu Operativnog štaba Vlade 

Kantona Sarajevo, za privremeno ograničenje saobraćaja  na dionici glavne gradske longitudinale Otoka -  

Baščaršija i to  ulicama Zmaja od Bosne, Hiseta, Obala Kulina-bana, Telali, Mula Mustafe Bašeskije,  

Maršala Tita,  radi smanjena zagađenosti zraka na području Kantona Sarajevo  u sklopu poduzimanja mjera 

“DRUGE EPIZODE UPOZORENJA”, na osnovu člana 73. Zakona o cestama Federacije Bosne i 

Hercegovine (“Sl.novine Federacije BiH”, broj 12/10) i člana 122 200. Zakona o upravnom postupku 

(“Sl.novine Federacije BiH”, br. 2/98, 48/99) donosi:                      

 

R J E Š E NJ E 
                                                                              kojim se 

 

1. Zabranjuje kretanje  motornih vozila čija najveća dozvoljena masa  prelazi 3,5 tone  i vozila čiji 

motori imaju normu manju od “EURO” 3, osim vozila Javnog gradskog prevoza i vozila ostalih 

komunalnih službi u funkciji,  na  dionici glavne gradske longitudinale   “Otoka” -  “Baščaršija” 

ulicama Zmaja od Bosne, Hiseta, Obala Kulina-bana, Telali, Mula Mustafe Bašeskije,  Maršala 

Tita u periodu od 20,00 sati dana 16.01.2015. godine do  proglašenja ukidanja “DRUGE 

EPIZODE UPOZORENJA”, radi smanjena zagađenosti zraka na području Kantona Sarajevo  u 

sklopu poduzimanja operativnih  mjera “DRUGE EPIZODE UPOZORENJA” 

2. Regulaciju toka saobraćaja na dijelu privremenog ograničenja saobraćaja iz tačke 1. dispozitiva 

ovog rješenja  i raskrsnicama na kojima se saobraćaj usmjerava u alternativne pravce vršit će 

pripadnici MUP-a Kantona Sarajevo. Nakon utvrđenog vremenskog termina, odnosno stvaranja 

uslova za redovno odvijanje saobraćaja motornih vozila, pripadnici MUP-a će nakon navedenog 

uspostaviti redovni režim saobraćaja; 

3. Putem sredstava javnog informisanja izvjestiti građanstvo o privremenom ograničenju 

saobraćaja;  

 

O b r a z l o ž e n j e 
 

Operativni štab Vlade Kantona Sarajevo podnio je Ministarstvu saobraćaja zahtijev, dana 

16.01.2015. godine, za privremeno ograničenje saobraćaja  na dionici glavne gradske longitudinale 

Otoka -  Baščaršija i to  ulicama Zmaja od Bosne, Hiseta, Obala Kulina-bana, Telali, Mula Mustafe 

Bašeskije,  Maršala Tita,  radi smanjena zagađenosti zraka na području Kantona Sarajevo  u sklopu 

poduzimanja mjera “DRUGE EPIZODE UPOZORENJA”. 

Rješavajući predmetni zahtijev utvrđena je opravdanost zahtijeva, te je primjenom uvodno 

citiranih odredbi doneseno Rješenje kao u dispozitivu. 

Pouka o pravnom lijeku: 
 Protiv ovog rješenja može se izjaviti žalba Federalnom ministarstvu prometa i komunikacija u 

roku od 15 dana od dana prijema rješenja.  

 Žalba se predaje putem ovog ministarstva ili poštom, taksirana  sa 6,00 KM  takse, u skladu sa  

odredbama člana 19. tarifni broj 3 Zakona o administrativnim taksama (“Sl.novine Kantona Sarajevo”, 

broj 30/01- Prečišćen tekst). 

 

Dostaviti:                                                                                                       

-  Operativni štab Vlade Kantona Sarajevo                                       PO OVLAŠTENJU MINISTRA                        

    -Ovdje-                                                                                                        SEKRETAR                            

- MUP-u Kantona Sarajevo                                                                                      

- BIHAMK                                                                                                       Amina Čadro                                                                                                                                                   

- KJKP „GRAS”                                                                                                                                                                     

- Kantonalna uprava za inspekcijske poslove  

   inspektor za ceste 

- PRESS Kantona Sarajevo 

- Evidencija  

- Arhiva 

                                       

 
 

 

                     


